
Yn atebol i’r:
Uwch Weithiwr Cefnogi (Gwasanaeth Byw yn y Gymuned)
Pwrpas y Swydd
Gweithio gyda defnyddwyr gwasanaeth sydd ag anableddau dysgu i’w galluogi i gyflawni eu cynlluniau sy’n canolbwyntio ar unigolion, hybu canlyniadau cadarnhaol a chynyddu annibyniaeth. 
Cyd-destun y Swydd 
Mae’r Gwasanaeth Byw yn y Gymuned yn wasanaeth preswyl 24 awr / 365 diwrnod mewn tai cyffredin i oedolion y mae ganddynt anableddau dysgu dwys a niferus.  Oddi mewn i wasanaeth o'r fath mae ystod o anghenion unigol, fydd yn cynnwys ymddygiad heriol, anawsterau cyfathrebu, a bydd rhai pobl yr ydym yn eu cefnogi wedi cael anaf i'r ymennydd.  Canlyniadau hyn yw y bydd ar rai defnyddwyr gwasanaeth angen cymorth sylweddol gyda’u gofal personol (yn cynnwys defnyddio’r tŷ bach ac ymolchi) yn ogystal â goruchwyliaeth o ran deall risg.
Rheoleiddir y Gwasanaeth Byw yn y Gymuned gan Reoliadau Asiantaethau Gofal Cartref (Cymru) 2004 a’r Safonau Gofynnol Cenedlaethol cysylltiedig.  Bydd gofyn i weithwyr unigol y gwasanaeth gofrestru gyda Gofal Cymdeithasol Cymru pan fydd cofrestru gorfodol yn cael ei weithredu yng nghyswllt y swydd hon. 
Mae’r gwasanaeth ar hyn o bryd wedi'i leoli mewn tai cyffredin lle mae un neu ragor o ddefnyddwyr gwasanaeth yn denantiaid ac yn derbyn gofal gan griw bychan o staff.   

Y mae isafswm o staff y mae eu hangen yn y tŷ gan ystyried anghenion a gweithgareddau'r defnyddwyr gwasanaeth. 
Mae hwn yn gontract 148 awr bob 4 wythnos.  Bydd oriau gwaith yn unol â'r rota, a bydd hyn yn cynnwys gyda'r nos, yn ystod y nos, ac ar benwythnosau.  Bydd unrhyw waith yn ystod oriau anghymdeithasol yn golygu tâl ategol yn unol â’r cytundeb lleol.  

2. Prif Gyfrifoldebau
2.1  Gwaith uniongyrchol gydag unigolion (a theuluoedd)
· Llunio, datblygu a chynnal perthnasoedd proffesiynol gyda phobl sydd ag anableddau, drwy oruchwyliaeth uniongyrchol a gweithgarwch a rennir, mewn ffordd sy’n golygu bod anghenion yr unigolyn yn cael eu diwallu.
· Cynorthwyo a chefnogi unigolion gyda thasgau gofal personol / gofal ymarferol o ddydd i ddydd yn ôl anghenion yr unigolyn. Gallai’r tasgau gynnwys cynorthwyo gyda hylendid personol, gwisgo, coginio, tasgau yn y cartref, etc.
· Cynorthwyo a chefnogi unigolion i gael mynediad at weithgareddau yn y gymuned, a mynd gyda nhw iddynt, e.e. gwasanaethau hamdden, cyflogaeth neu wasanaethau dydd, yn unol â chynlluniau gofal unigol.  Yn benodol, cynorthwyo unigolion i ddefnyddio gwasanaethau cyhoeddus cyffredinol.
· Gweithredu cynllun gofal unigol y defnyddiwr gwasanaeth y cytunwyd arno gan y Gwasanaethau Cymdeithasol a Gweithwyr Iechyd Proffesiynol, a chynorthwyo i ddatblygu, gweithredu ac adolygu’r cynlluniau cyflenwi gwasanaeth a’r camau gweithredu iechyd.
· Sicrhau safonau gofal personol a phob agwedd ar ddiogelwch bob amser, yn unol â Pholisi Iechyd a Diogelwch yr Adran.  Cynorthwyo Uwch Weithwyr Cefnogi i reoli risg drwy weithredu asesiadau risg.
2.2 Cadw Cofnodion
· Cadw cofnodion personol ac ariannol a chofnodion cyffredinol ynghylch y cartref yn unol â pholisïau a gweithdrefnau’r Adran dan gyfarwyddyd a goruchwyliaeth y rheolwr llinell.
· Cwblhau cofnodion cywir, cryno a dealladwy mewn perthynas â chynllun cyflenwi gwasanaeth unigolion a gefnogir, yn cynnwys  cwblhau'r holl ddogfennaeth berthnasol yn unol â gofynion statudol a gofynion y cyngor, a sicrhau cyfrinachedd.
2.3 Gweithio gydag eraill
· Cyfathrebu’n effeithiol ac er lles yr unigolion a gefnogir (adolygiadau, cyfarfodydd tîm, trafodaethau gyda’r unigolion a’u teuluoedd, rhwng asiantaethau, gyda staff a chyda’r rheolwr drwy oruchwyliaeth). Rhoi adborth rheolaidd i gydweithwyr fel bo’r angen ynghylch cynnydd unigolion a gefnogir, a sut mae’r cynlluniau’n cael eu gweithredu.
2.4 Adeiladau / offer / cerbyd
· Cymryd cyfrifoldeb ar y cyd am ddiogelwch adeiladau pan fyddwch ar y safle, ac er mwyn cynnal a chadw unrhyw adeilad, offer neu gerbyd, dylech ddweud wrth oruchwyliwr neu reolwr am unrhyw ddiffygion Iechyd a Diogelwch yn yr adnoddau.
2.5 Arall
· Bod yn gyfrifol am eich datblygiad proffesiynol parhaus eich hun, gan fynd i hyfforddiant fel bo’r angen. Datblygu sgiliau a gwybodaeth gan fodloni’r safonau / gofynion cofrestru.
· Unrhyw ddyletswyddau eraill sy’n gymesur â’r swydd
Materion eraill
Disgwylir i ddeiliad y swydd gofrestru gyda Gofal Cymdeithasol Cymru pan weithredir cofrestru gorfodol ar gyfer y swydd hon.  Mae’n rhaid i’r unigolyn gydymffurfio â Chod Ymarfer Proffesiynol Gwaith Cymdeithasol, sy’n nodi fod yn “Rhaid i Weithwyr Cymdeithasol:
1. Barchu safbwyntiau a dymuniadau, a hybu hawliau a lles unigolion a gofalwyr;
2. Ymdrechu i sefydlu a chynnal ymddiriedaeth a hyder unigolion a gofalwyr;
3. Hybu lles, llais a rheolaeth unigolion a gofalwyr, a hynny wrth eu cefnogi i aros yn ddiogel; 

4. Parchu hawliau unigolion gan geisio sicrhau nad yw eu hymddygiad yn eu niweidio hwy eu hunain na phobl eraill;
5. Gweithredu’n onest a chynnal ymddiriedaeth a hyder y cyhoedd yn y proffesiwn gofal cymdeithasol; a
6. Bod yn atebol am ansawdd eu gwaith ac ysgwyddo cyfrifoldeb dros gynnal a datblygu gwybodaeth a sgiliau.”
Mae'r swydd hon yn destun gwiriad manwl y Gwasanaeth Datgelu a Gwahardd (ac os oes gweithgaredd a reoleiddir bydd yn cynnwys gwiriad yn erbyn y rhestr gwaharddiadau)
Mae’r swydd hon mewn gwasanaeth 24 awr / 365 diwrnod, ac felly mae’n rhaid i’r oriau gwaith fod yn hyblyg er mwyn diwallu anghenion y gwasanaeth.

